
EBAZPENA, 2004KO IRAILAREN 14KOA, HEZKUNTZA, UNIBERTSITATE 
ETA IKERKETA SAILEKO LANGILERIAREN KUDEAKETA 
ZUZENDARIARENA; HONEN BIDEZ, HEZKUNTZA, UNIBERTSITATE ETA 
IKERKETA SAILEKO INFORMAZIO SISTEMEN ZERBITZUAN ESTATISTIKA 
LANAK EGITEKO LANPOSTU BATERAKO DEIALDIA IRAGARTZEN DA; 
LANPOSTU HORI ZERBITZU EGINKIZUNEN BIDEZ BETETZEKOA DA. 
 
 
 Deialdi honen helburua da Hezkuntza, Unibertsitate eta Ikerketa Saileko 
Informazio Sistemen Zerbitzuko Estatistikako Teknikarien lanpostu bat 
betetzea, zerbitzu-eginkizunetan edo aldi baterako atxikipenez. 
 
 Lanpostuak betetzeko ezohiko bidetzat eratu zen zerbitzu-eginkizuna. 
Euskal Funtzio Publikoari buruzko uztailaren 6ko 6/1989 Legearen (azaroaren 
7ko 16/1997 Legeak aldatu zuen) 54. artikuluan dago araututa, bai eta, 
ordezkatzeko izaeraz, martxoaren 10eko 364/1995 Errege Dekretuan ere, 
Estatuko Administrazio Orokorraren Zerbitzuan Sartzearen, Lanpostuak 
Betetzearen eta Estatuko Administrazio Orokorreko Funtzionario Zibilen 
Lanbide Aurreratzearen gaineko Erregelamendu Orokorra onartu zuen Errege 
Dekretuan, hain zuzen. 
 
 Ondorioz, Hezkuntza, Unibertsitate eta Ikerketa Sailaren egitura 
organikoa ezarri zuen martxoaren 30eko 222/2001 Dekretuaren 16. artikuluak 
xedatutakoa kontuan izanik, hau: 
 
 

EBATZI DUT 
 
 
Lehena.- Helburua 
 
Deialdi honen helburua da Hezkuntza, Unibertsitate eta Ikerketa Saileko 
Informazio Sistemen Zerbitzuko Estatistikako Teknikari lanpostu bat betetzea, 
zerbitzu-eginkizunetan edo aldi baterako atxikipenez. 
 
 
Bigarrena.- Eskatzaileak eta betekizunak 
 
Honako hauek parte hartu ahal izango dute deialdi honetan: Euskal Autonomia 
Erkidegoko Bigarren Hezkuntzako Irakasleen Kidegoko karrerako 
funtzionarioek nahiz lan-kontratu finkoko langileek. 



 
 

 
Berebat parte hartu ahal izango dute bitarteko funtzionarioek, baldin eta 
egonkortasun-konpromisoa badute, eta gainerako bitarteko funtzionarioek ere 
bai; hala ere, karrerako funtzionarioek eta lan-kontratu finkoko langileek izango 
dute lehentasuna, eta egonkortasuna duten bitartekoak ere lehenetsi egingo 
dira egonkortasunik ez duten bitartekoekiko. 
 
 Guzti-guztiek, dena den, bigarren hizkuntz eskakizuna eduki beharko 
dute (HE2), eta matematika-espezialitatea egiaztatu. 
 
 
 
Hirugarrena.- Eskabideak. 
 
 Deitzen den zerbitzu-eginkizunerako izangaiek Hezkuntza, Unibertsitate 
eta Ikerketa Saileko Langileriaren Kudeaketa zuzendariari aurkeztu beharko 
diote eskabidea, Hezkuntzako Lurralde Ordezkaritzetan, edo, bestela, Herri 
Administrazioen Araubide Juridiko eta Administrazio Prozedura Erkidearen 
azaroaren 26ko 30/1992 Legearen (urtarrilaren 13ko 4/1999 Legeak aldatu 
zuen lege hori) 38.4 artikuluan aipatzen diren erregistroetako edozeinetan. 
Eskabidearekin batera, eskatzen diren betekizunak eta norberaren aldeko 
merezimenduak egiaztatzeko agiriak ere aurkeztu beharko dira; aurkeztu ere, 
2004ko irailaren 21a arte, hori barne. 
 
 
Laugarrena.- Ebaluazio-batzordea 
 
 Langileriaren Kudeaketa zuzendariak ebatziko du zerbitzu-eginkizunei 
dagokiena, batzorde batek horretarako proposamena eginda. Ondokoak izango 
dira batzorde horretako kide: 

Baliabide Material, Informatika eta Antolamenduaren zuzendaria. 
Informazio-sistemen arduraduna. 
Estatistika-arduraduna. 
Langileriaren Kudeaketa Zuzendaritzako funtzionario bat, idazkari-lanak 
egingo dituena. 

 
 Era berean, arlo honetan behar besteko ordezkaritza duten 
sindikatuetako ordezkari bana ere egon ahal izango da batzordean. 
 
 
Bosgarrena.- Merezimenduen baremoa. 
 
Hautagaien merezimenduak deialdiaren I. eranskinean argitaratutako 
baremoaren arabera baloratuko dira. 
 



 
 

 Batzordeak elkarrizketa egin ahal izango du merezimenduen aldian 
gutxienez 4 puntu eskuratu duten hautagaiekin. 
 
 
Seigarrena.- Ebazpen-proposamena 
 
 Hautagaiek deialdian zehaztutako betekizunak badituztela egiaztatu 
ondoren, eta merezimenduen balorazioa egin eta gero, Aukeraketa Batzordeak 
Langileriaren Kudeaketa zuzendariari deialdi honen ebazpen-proposamena 
helaraziko dio. Horrekin batera, behin betiko akta edo aktak bidaliko dizkio, eta 
horietan, izangai bakoitzaren merezimenduei emandako balioespenak 
adieraziko ditu; berebat hautatuen azken zerrenda igorriko dio. 
 
 
Zazpigarrena.- Ebazpena 
 
 Langileriaren Kudeaketa zuzendariak zerbitzu-eginkizunak esleitzeko 
behin betiko ebazpena emango du argitara, Hezkuntzako Lurralde 
Ordezkaritzetako iragarki-tauletan eman ere. 
 
 Ebazpen honen aurka, gorako errekurtsoa aurkeztu ahal izango zaio 
Administrazio eta Zerbitzu sailburuordeari; hilabeteko epea izango da 
horretarako, ebazpena argitaratzen denetik. 
 
 
Zortzigarrena.- Ordainsaria, eginkizunak eta lanaldia 
 
 Hezkuntza, Unibertsitate eta Ikerketa Sailak Administrazio Orokorreko 
23. mailari dagokion ordainsaria ordainduko die hautatutako izangaiei. 
 Informazio Sistemen Zerbitzuko estatistika-arduradunaren pean beteko 
dira eginkizunak, haren ikuskaritzapean, eta eginkizun horien edukia egiteko 
hauetan laguntzea izango da: 
- Estatistikako lanetan informazioa biltzeko eta tratatzeko diseinua lantzen 
laguntzea. 
- Estatistikako lanetako informazioa biltzeko eta garbitzeko aldiak ikuskatu eta 
kontrolatzen laguntzea. 
- Estatistika Atalak landutako estatistikako ustiapenak eskuratzen laguntzea. 
- Estatistika Atalak eskaintzen dituen estatistikako produktuak zabaltzen 
laguntzea. 
- Estatistikako lanetan parte hartzen duten erakundeekiko koordinazioan 
laguntzea. 
- Estatistikako arduradunak emandako beste edozein eginkizun, estatistikarekin 
zerikusia duena. 
 Lanaldiari dagokionez, hautatuko diren langileen lantokia hau izango da: 
Baliabide Material, Informatika eta Antolamendu Zuzendaritza (LAKUA); Euskal 



 
 

Autonomia Erkidegoko Administrazio Orokorreko langileentzat indarrean 
dagoen lan-egutegi eta lanaldia izango dute. 
 
Bederatzigarrena.- Administrazio-egoera 
 
Hautatutako hautagaiei, 2004/2005 ikasturtean lanpostu horiek betetzeko 
zerbitzu-eginkizuna esleituko zaie. Lan-kontratuko langileak badira, aldi batez 
(2004/2005 ikasturtean) lanpostu horiek betetzeko atxikipena emango zaie. 
 Era berean, hautatzen dena bitarteko funtzionarioa bada, lanpostu 
horretarako izendatuko dituzte 2004/2005 ikasturterako. 
 Aldi hori igaro ondoren, hezkuntza-administrazioak egindako zeregin-
ebaluazioa positiboa izan bada, Langileriaren Kudeaketa zuzendariak zerbitzu-
eginkizuna luzatu ahal izango du, zerbitzuaren beharrizanen arabera. 
 
Hamargarrena.- Ordezko erregimena. 
 
 Ebazpen honek prozeduraren arloan arautzen ez duenari dagokionez, 
Herri Administrazioen Araubide Juridikoaren eta Administrazio Prozedura 
Erkidearen gaineko azaroaren 26ko 30/1992 Legea (urtarrilaren 13ko 4/1999 
Legeak aldatu egin zuen) aplikatuko da ordezko. 
 

ERREKURTSOAK 
 
 Herri Administrazioen Araubide Juridikoaren eta Administrazio Prozedura 
Erkidearen azaroaren 26ko 30/1992 Legearen (urtarrilaren 13ko 4/1999 Legeak 
aldatu zuen) 114. eta hurrengo artikuluetan xedatutakoaren arabera, ebazpen 
honen aurka gorako errekurtsoa aurkeztu ahal izango zaio Administrazio eta 
Zerbitzuen Sailburuordeari; hilabeteko epea izango da horretarako, argitaratu 
eta hurrengo egunetik kontatzen hasita. 
 
 

Vitoria-Gasteiz, 2004ko irailaren 14a. 
 

LANGILERIAREN KUDEAKETA ZUZENDARIA 
 
 
 
 

Itziar GARAIZAR AGIRRE 



 
 

 
 
I. ERANSKINA 
 
MEREZIMENDUEN BAREMOA. 
 
 
1.- MEREZIMENDUEN ALDIA 
 
1.1.- IKASKETA AGIRIAK (2 puntu) 
 
- Zientzia Zehatzetako Lizentzia. 
 
 
1.2.- LANBIDE ESPERIENTZIA (gehienez ere 3 puntu) 
 
- Sailaren ikastetxe publikoetan irakaskuntzako eginkizunetan lan egindako urte 
bakoitzeko: 0,20 puntu, gehienez ere puntu 1. 
 
- Sailaren ikastetxe publikoetan ikastetxeen kudeaketarekin zerikusia duten 
egitekoetan lan egindako urte bakoitzeko: 0,50 puntu, gehienez ere puntu 2. 
 
 
1.3.- PRESTAKUNTZAKO IKASTAROAK: (gehienez 3 puntu) 
 
- Estatistikako ikasketekin zerikusia duten prestakuntza-ikastaroetan parte 
hartzea: ikastaroko 10 ordu egiaztatu bakoitzeko: 0,20 puntu, gehienez ere 
puntu 1. 
 
- Ofimatikako pakete estandarren gainean (Acces, Excel, Word, eta abar) 
Eusko Jaurlaritzak eskaintzen dituen ikastaroetan parte hartzea: 20 ordu 
bakoitzeko 0,50 puntu, gehienez ere 2 puntu. 
 
 
Kredituak edo ikastaro-orduak zehazten ez dituzten ziurtagiriak ez dira aintzat 
hartuko.  
 
 
2.- ELKARRIZKETA ALDIA (4 puntu) 
 
 Batzordeak elkarrizketa egin ahal izango du merezimenduen aldian 
gutxienez 4 puntu eskuratu duten hautagaiekin. 
 
 


